
अकोला : भाजपचे आमदार रणधीर सावरकर 
यांनी अकोला पूर्व मतदारसंघात आपल्या 
विकासाच्या राजकारणातून जनसामान्यांचा 
अफाट विश्वास संपादन केला आहे. सन २०१४ 
मध्ये पहिल्यांदा निवडून आल्यापासून त्यांच्या 
विजयाचा आलेख सातत्याने उंचावत गेला 
आहे. सतत वाढत गेलेला लोकसंग्रह, 
जनतेचा वृध्दींगत झालेला विश्वास 
आणि कोट्यवधी रुपयांचा निधी 
मतदारसंघात खेचून आणत केलेली 
सर्वसमावेशक विकासकामे आणि 
जनतेला तत्काळ उपाय (सोल्युशन) 
देण्याच्या भूमिकेमुळेच निवडणुकीतील 
मताधिक्य थेट पन्नास हजारांवर पोहोचले, 
असे प्रतिपादन आमदार रणधीर सावरकर 
यांनी केले. आर.आर.सी. न्यूजच्या रौप्य 
महोत्सवी वर्षानिमित्त आयोजित कार्यक्रमात 
एका विशेष 'इंटरअ‍ॅक्टिव्ह सेशन'मध्ये 
विचारलेल्या प्रश्नांना उत्तर देताना ते बोलत 
होते.

पन्नास हजारांच्या मताधिक्यांचा लीड : पन्नास हजारांच्या मताधिक्यांचा लीड : आ. रणधीर सावरकरआ. रणधीर सावरकर
लोकशाहीतील चौथ्या स्तंभाची भूमिका आणि सातत्य

 भारतीय संविधानाने नागरिकांना व प्रसारमाध्यमांना 'प्रâीडम ऑफ एक्स्प्रेशन' 
(अभिव्यक्ती स्वातंत्र्य) दिले असून, लोकशाहीत चौथ्या स्तंभाला अत्यंत महत्त्वाचे स्थान 
आहे. आर.आर.सी. न्यूजने अकोला भागात लोकशाहीचा चौथा स्तंभ म्हणून अत्यंत 
महत्त्वाची भूमिका बजावली आहे आणि आजही ती यशस्वीपणे पार पाडत आहे, असे 
गौरवोद्गार आ. सावरकर यांनी काढले. माध्यमांकडून अनेकदा लोकप्रतिनिधींवर टिकेच्या 
माध्यमातून भडीमार केला जातो; परंतु अशा गोष्टी नकारात्मक न घेता त्यातून सकारात्मक 
बोध घेऊन त्यानुसार काम सुधारण्याचा प्रयत्न केला पाहिजे. बातम्यांमधील 'बिटवीन द 
लाईन्स' (त्या ओळींमधील गर्भित अर्थ ) समजून घेणे महत्त्वाचे असते, असे ते म्हणाले.

बारा वर्षांपूर्वीची ती हेडलाईन आणि आजचा प्रवास
 आपल्या जुन्या आठवणींना उजाळा देताना आमदार सावरकर म्हणाले की, बरोबर 

बारा वर्षांपूर्वी विधानसभा निवडणुकीच्या काळात आर.आर.सी.ने २४०० मतांच्या 
लीडची माझी पहिली बातमी प्रकाशित केली होती. त्यानंतरच्या काळात जनतेने 
दिलेले प्रेम आणि विश्वासाची वीण अधिक घट्ट होत गेली. सन २०१९ मध्ये विजयाचा 
हा लीड चोवीस हजारांच्या वर गेला आणि २०२४ च्या विधानसभा निवडणुकीत तो थेट 
५० हजारपेक्षा अधिक मतांच्या लीडवर जाऊन पोहचला. हा वाढता आलेख म्हणजे 
मतदारांनी विकासावर दाखवलेला ठाम विश्वास आहे, कारण भारतीय जनता पार्टी ही 
नेहमीच विकासाशी बांधील राहिली आहे.

प्रतिनिधी       २७ सप्टेंबर

प्रतिनिधी       २७ सप्टेंबर

लोकमान्यता, कोट्यवधींच्या विकासकामांच्या बळावर

अकोला : आर.आर.सी. चॅनेलच्या २५ 
वर्षांच्या यशस्वी वाटचालीत भगवान 
राजराजेश्वराचा आशीर्वाद आणि सर्वांचे 
अहोरात्र परिश्रम आहेत. सकारात्मक 
दृष्टीकोन ठेवल्यामुळेच आज अमरावती 
विभागात चॅनेलचे कार्य अत्यंत कौतुकास्पद 
ठरले आहे. यापुढील काळातही 
आरआरसीने यापेक्षा अधिक उंची गाठत 
नवीन यशाची शिखरे पादाक्रांत करावीत, 
अशी अपेक्षा कें द्रीय आयुष मंत्री प्रतापराव 
जाधव यांनी व्यक्त केली. शनिवारी रात्री 
बाळापूर मार्गावरील हॉटेल हेरिटेज 
येथे आर.आर.सी.च्या दिमाखदार रौप्य 
महोत्सवी सोहळ्याचे आयोजन करण्यात 
आले होते. या शानदार सोहळ्यात कें द्रीय 
मंत्री प्रतापराव जाधव प्रमुख अतिथी 
म्हणून मार्गदर्शन करत होते. व्यासपीठावर 
जिल्ह्याचे पालकमंत्री अ‍ॅड. आकाश फंुडकर, 

महाराष्ट्र  भाजपचे विधीमंडळ पक्ष प्रतोद व 
आमदार रणधीर सावरकर,भाजप सह-

मुख्यप्रवक्ता अजित चव्हाण, आमदार 
वसंत खंडेलवाल, आमदार नितीन देशमुख, 

डॉ. पंजाबराव देशमुख कृषी विद्यापीठाचे 
कुलगुरू डॉ. शरद गडाख, अमरावतीचे 

खासदार डॉ. अनिल बोंडे, खासदार बळवंत 
वानखडे, माजी आमदार श्रीकांत देशपांडे, 
आर.आर.सी.चे संचालक प्रदीप 
देशमुख, राष्ट्र वादीचे महानगर अध्यक्ष 
विजयभाऊ देशमुख, कार्यकारी 
संचालक पंकज देशमुख,  नरेंद्र 
देशमुख, सतीश देशमुख आणि संजय 
देशमुख आदी मान्यवर उपस्थित होते. 
कार्यक्रमाची सुरुवात मान्यवरांच्या 
हस्ते राजराजेश्वर प्रतिमा पूजन व 
दीपप्रज्वलनाने झाली. त्यानंतर 
नेहा कापसे हिने सुरेल गणेश वंदना 
सादर केली. कार्यक्रमाचे प्रास्ताविक 
कार्यकारी संचालक पंकज देशमुख 
यांनी केले. 'एका छोट्या रोपट्याचे 
आज वटवृक्षात रूपांतर झाले असून, 
आर.आर.सी. टीम आणि प्रेक्षकांच्या 
सहकार्यामुळेच हा टप्पा गाठता 
आला,' अशी भावना त्यांनी व्यक्त 
केली.

RRC ने यशोशिखर गाठावे: कें द्रीय मंत्री प्रतापराव जाधव

विविध क्षेत्रातील मान्यवरांची 
कार्यक्रमाला विशेष उपस्थिती
या भव्य सोहळ्यास श्रीमती इंदमुती देशमुख, 
सौ. कल्पनाताई देशमुख, सौ. ऋतुजा देशमुख, 
नयनाताई देशमुख, श्रेया, माजी उपमहापौर रफिक 
सिद्दीकी, महादेवराव भुईभार, जिल्हा मध्यवर्ती 
सहकारी बँकेचे अध्यक्ष डॉ. जयराज कोरपे, प्रदीप 
खाडे, हितेश अग्रवाल, सराफा असोसिएशनचे 
अध्यक्ष शैलेश खरोटे, प्रतिक मंत्री, रोहित बलोदे, 
बबनराव कानकिरड, उद्योगपती रामप्रकाश मिश्रा, 
सोनू देशमुख, आतिश देशमुख (वाशीम), संदीप 
मानकर (अमरावती), सतीश देशमुख, सुधीर 
देशमुख (नागपूर), प्रा. मधू जाधव, कवी किशोर 
बळी, डॉ. किशोर बिडवे, डॉ. नितीन कोष्टी, दिलीप 
खत्री, बाळ काळणे, माजी महापौर सुरेश पाटील, 
मधुकर ढाकुलकर, अ‍ॅड. वल्लभ नारे, युसुफ चौधरी, 
मनीष हिवराळे, गोपाल दातकर, विजय केडिया, प्रा. 

मान्यवरांचा सत्कार सोहळा
समारंभाच्या सुरुवातीला कें द्रीय मंत्री प्रतापराव जाधव यांचा विजयभाऊ देशमुख 
व पंकज देशमुख यांनी शाल व सन्मानपत्र देऊन सत्कार केला. तसेच पालकमंत्री 
अ‍ॅड. आकाश फंुडकर यांचा सत्कार प्रदीप देशमुख व संजय देशमुख यांनी केला. 
याशिवाय खासदार डॉ. अनिल बोंडे यांचा सतीश देशमुख यांच्या हस्ते, खासदार 
बळवंत वानखडे यांचा संजय देशमुख यांच्या हस्ते, आमदार रणधीर सावरकर 
यांचा अजित चव्हाण यांच्या हस्ते, आमदार वसंत खंडेलवाल यांचा नरेंद्र देशमुख 
व आदित्य देशमुख यांच्या हस्ते, आमदार नितीन देशमुख यांचा चिन्मय देशमुख व 
जगदीश देशमुख यांच्या हस्ते, तर कुलगुरू डॉ. शरद गडाख यांचा परीक्षित देशमुख 
व सुधीर देशमुख यांच्या हस्ते सत्कार करण्यात आला.

मान्यवरांचे मनोगत व शुभेच्छा
पालकमंत्री अ‍ॅड. आकाश फंुडकर म्हणाले की, 'बंडूभाऊंनी राजेश्वराच्या कृपेने केबल 
व्यवसायाची सुरुवात केली. परिवर्तनाच्या कठीण काळातही आरआरसीने आपले 
सातत्य कायम राखले, जे खरोखर वाखाणण्याजोगे आहे. पुढील वाटचालीसाठी मी 
बंडूभाऊ, विजयभाऊ आणि पंकज देशमुख यांना मनापासून शुभेच्छा देतो.'

खासदार डॉ. अनिल बोंडे यांनी सांगितले की, 'आर.आर.सी.ने या परिसरातील 
सर्वसामान्यांचे दःुख आणि प्रश्न प्रभावीपणे मांडले असून त्यातून लोकांचा भक्कम 
विश्वास संपादन केला आहे.'

खासदार बळवंत वानखडे यांनी, 'आर.आर.सी.ने या भागात उत्कृष्ट  कार्य केले 
असून विश्वासार्हता जपत २५ वर्षांचा सुवर्णकाळ पूर्ण केला आहे,' असे नमूद करत 
पंकज देशमुख व त्यांच्या संपूर्ण टीमला शुभेच्छा दिल्या.

आमदार नितीन देशमुख यांनी आपल्या मनोगतात सांगितले की, 'बंडूभाऊ देशमुख 
यांनी आरआरसीच्या माध्यमातून या भागात उत्तम पाया रचला. वस्तुस्थिती 
जनतेसमोर आणणे हे प्रसारमाध्यमांचे कर्तव्य असते. सत्तेच्या विरोधात धाडसाने 
सत्य दाखवावे लागते. आजच्या काळात लोकशाहीचा चौथा स्तंभ जिवंत राहील 
की नाही, अशी स्थिती असताना आरआरसीने कसलेही लेबल न लावता नेहमीच 
खरी वस्तुस्थिती मांडली आहे.'

सुभाष गादिया, श्याम सारभुकन, धनंजय साबळे, उमेश अलोणे, नगरसेवक आशीष पवित्रकार, 
योगेश पवित्रकार, डॉ. अमोल रावणकर, माजी उपमहापौर निखिलेश दिवेकर, प्रा. प्रकाश डवले, 
प्रिती कमाविसदार, हेमंत देशमुख, जया भारती, सौ. मृणालिनी डवले, राजेश मिश्रा, फैय्याज 
खान, योगेश अग्रवाल, अजय रामटेके, पूजा काळे, महेंद्र गवई आणि प्रदीप गुरुखुद्दे यांच्यासह 
विविध क्षेत्रांमधील मान्यवर मोठ्या संख्येने उपस्थित होते. कार्यक्रमाचे सूत्रसंचालन इव्हेंट 
ऑर्गनायझर स्वप्नील रोम,श्रद्धा वरणकार यांच्यासह  अजिकं्य देशमुख यांनी केले.



सुविचार
श्रीमंती विचारांची 
असायला हवी,

पैसा काय 
भिकारीही कमावतो

अकोला
रविवार, दि. २७ सप्टेंबर २०२६   

सिगरटे शौकिनांची होतेय लूट !

 प्रतिनिधी        २७ सप्टेंबर

 प्रतिनिधी        २७ सप्टेंबर

 प्रतिनिधी        २७ सप्टेंबर

नागपूर : निवडणूक आयोगाच्या 
पत्रकार परिषदेमुळे काँग्रेस नेते राहुल 
गांधी यांचा ‘फेक नरेटिव्ह' पूर्णपणे 
उघडा पडला असल्याचा दावा करत, 
राहुल गांधी संवैधानिक संस्थांना 
बदनाम करून देशात अतिडावी 
राजवट आणण्याचा आणि अराजकता 
माजवण्याचा प्रयत्न करत असल्याचा 
घणाघाती आरोप मुख्यमंत्री देवेंद्र 
फडणवीस यांनी केला आहे.
 संविधानाचे पुस्तक हातात घेऊन 
घटनात्मक संस्थांवरील जनतेचा 
विश्वास उडवणे हे राहुल गांधींचे 
पूर्वनियोजित डिझाइन असून, डॉ. 
बाबासाहेब आंबेडकरांनी व्यक्त केलेली 
अराजकतेची भीती आज ते खरी करून 
दाखवत असल्याचेही फडणवीस 
यांनी म्हटले. मला असं वाटतं की 
काल तीनही निवडणूक आयुक्तांनी जी 
पत्रकार परिषद घेतली त्यामुळे राहुल 
गांधी आणि त्यांच्या सहकार्‍यांचा फेक 

नरेटिव्ह हा पूर्णपणे उद्ध्वस्त झालेला 
आहे. मी पहिल्या दिवशीपासून सांगतो 
आहे राहुल गांधी यांच डिझाईन वेगळं 
आहे. संविधानाचं पुस्तक हातामध्ये 
घेऊन संवैधानिक संस्थांवर रोज आरोप 
लावायचे, संवैधानिक संस्था प्रश्नांकित 
करायच्या, त्याच्यावरचा लोकांचा 
विश्वास उडवायचा अशा पद्धतीची 
कारवाई आहे. भारतीय संविधान 
ते जरी दाखवत असले तरी त्यांना 
या संविधानाने दिलेली लोकशाही 
काही मान्य नाहीये, या संविधानाने 
तयार केलेल्या संवैधानिक संस्था 

मान्य नाहीयेत. पुढे बोलताना देवेंद्र 
फडणवीस म्हणाले, माझं तर स्पष्ट 
मत आहे की राहुल गांधींना हळूहळू 
सर्व संवैधानिक संस्था बदनाम करून 
भारतीय संविधानावरच प्रश्नचिन्ह उभं 
करायचं आहे. कारण आता त्यांचं 
संपूर्ण मानसिकता ही कम्युनिस्ट, 
साम्यवादी, अतिडावी झालेली आहे 
आणि त्यांना या भारतामध्ये अतिडावी 
राजवट आणायची आहे, असा दावाही 
फडणवीस यांनी केला आहे.

यांचा मेंद ूचोरीला गेलेला!
महाराष्ट् राची आणि इतर काही राज्यांची 

निवडणुका रद्द करण्यात यावा अशी 
मागणी केली जात आहे, यावर देवेंद्र 
फडणवीस म्हणाले, हे वोट चोरी 
म्हणतायत पण यांचा मेंद ू चोरीला 
गेलेला आहे. मी तर माननीय पंतप्रधान 
महोदयांना विनंती करतो की एखादी 
अशी कमिटी तयार करता येईल का 
की जी यांचा मेंद ू यांना परत आणून 
देईल जो चोरी गेलेला आहे किवा त्यांनी 
गहाण ठेवलेला आहे तो त्यांना परत 
मिळेल, अशी एखादी व्यवस्था करता 
येईल का अशी माझी मागणी आहे, 
असा टोला फडणवीस यांनी लगावला.

काँग्रेसचा ‘फेक नरेटिव्ह' 
उघडा पडला - मुख्यमंत्री

थोडक्यात
दषु्काळ जाहीर केला, 
मग प्रत्यक्ष मदत कधी?
परभणी : मराठवाडा दषु्काळी 
पाहणी दौर्‍याच्या दसुऱ्या 
दिवशी परभणी जिल्ह्यात 
दाखल झालले्या आदित्य 
ठाकरे यांनी थटे शेतकर्‍यांच्या 
बांधावर जाऊन नकुसानीची 
पाहणी केली. यानंतर परभणीत 
घतेलेल्या पत्रकार परिषदेत 
त्यांनी राज्य आणि कें द्र 
सरकारवर सडकून टीका केली.
'दषु्काळ जाहीर केला, 
शासनान े जीआर काढून १२ 
उपाययोजनाही जाहीर केल्या, 
मात्र प्रत्यक्ष शतेकर्‍यांच्या 
खात्यात मदत कधी यणेार? 
वाढत्या शतेकरी आत्महत्या 
पाहता, जर शतेकर्‍यांची 
मदत तातडीने पोहोचली नाही, 
तर राज्यात कायदा आणि 
सवु्यवस्थेचा (लॉ अडँ ऑर्डर) 
मोठा प्रश्न निर्माण होऊ शकतो,' 
असा इशारा आदित्य ठाकरे 
यांनी दिला आहे.

सर्जिकल स्ट्राईकला १० वर्ष!
दिल्ली : पंतप्रधान नरेंद्र मोदी यांनी 
रविवारी आपल्या 'मन की बात' या 
रेडिओ कार्यक्रमादरम्यान भारतीय 
सैन्याने पाकिस्तान आणि त्यांच्या 
हद्दीतील दहशतवादी ठिकाणांवर 
केलेल्या ऐतिहासिक 'सर्जिकल 
स्ट् राईक'च्या आठवणींना उजाळा 
दिला. सर्जिकल स्ट् राईकला १० 
वर्षे पूर्ण होण्याच्या अगदी आदल्या 
दिवशी बोलताना त्यांनी स्पष्ट 
केले की, भारत आता दहशतवाद 
अजिबात खपवून घेणार नाही आणि 
शत्रूने डोळा वर करून पाहिल्यास 
त्याला चोख प्रत्युत्तर दिले जाईल. 
कार्यक्रम सुरू करताना पंतप्रधान 
मोदी म्हणाले, 'मी देशवासीयांचे 
स्वागत करतो. 'मन की बात'मध्ये 
आपण देशातील सकारात्मक 
प्रयत्नांना व्यासपीठ देतो आणि 
उपलब्धींची चर्चा करतो. 

सरकार शतेकऱ्यांंच्या 
पाठीशी : विख ेपाटील
मुबंई : राज्यात पावसाने ओढ 
दिल्यान े निर्माण झालले्या 
दषु्काळी परिस्थितीच्या 
पार्श्वभूमीवर राज्य सरकारने 
मोठा निर्णय घते राज्यातील 
२६५ हून अधिक तालकु्यांमध्ये 
'ट्रिगर-१' नसुार दषु्काळ जाहीर 
केला आहे.
 सरकारच्या या तत्पर निर्णयाच े
स्वागत करत राज्याच े मतं्री 
राधाकृष्ण विख े पाटील यांनी 
महाविकास आघाडीवर सडकून 
टीका केली आहे. 'महाविकास 
आघाडीने त्यांच्या अडीच 
वर्षांच्या काळात जनतलेा 
काहीच दिल े नाही, मात्र आमचे 
सरकार कर्जमाफीपासनू ते 
दषु्काळापर्यंत प्रत्येक सकंटात 
शतेकर्‍यांच्या पाठीशी 
खबंीरपण ेउभ ेआहे,' असा दावा 
त्यांनी केला.

देवेंद्र फडणवीस यांचा घणाघाती आरोप, देशात ‘अतिडावी' राजवट आणायचीय

 प्रतिनिधी        २७ सप्टेंबर

चेन्नई : एकीकडे देशात आरक्षणाच्या 
सवलतीसाठी अनेक जाती, स्वतःला 
मागास घोषित करण्यासाठी धडपडत 
असतानाच, तमिळनाडूतील 'देवेंद्रकुला 
वेल्लालर' (डीव्हीके) हा समाज 
अनुसूचित जातीच्या अर्थात एससी 
यादीतून बाहेर पडण्याचा प्रयत्न करत 
आहे. एवढेच नाहीतर, यापुढे कुणावरही 
एससी/एसटी कायद्यांतर्गत गुन्हा 
दाखल न करण्याचा निर्णय या समाजाने 
घेतला आहे. कारण या कायद्याच्या 
गैरवापरामुळे सामाजिक कटुता आणि 
वैर वाढते, असे त्यांचे म्हणणे आहे.
तमिळनाडूच्या एकूण लोकसंख्येचा 
विचार करता, या समाजाचा वाटा ५ ते ९ 
टक्के  एवढा आहे. हा समाज प्रामुख्याने 
शेती आणि पशुपालन व्यवसाय करतो. 

आपण ही मागणी आर्थिक कारणांसाठी 
नव्हे तर आत्मसन्मान आणि सामाजिक 
प्रतिष्ठेसाठी करत असल्याचे या 
समाजाने स्पष्ट केले आहे. समाजात 
एससी टॅगमुळे लागलेला कलंक 
त्यांच्या उद्योग-व्यवसायात आणि 
सर्वांगीण विकासात अडथळा ठरत 

असल्याचे त्यांच्या नेत्यांचे म्हणणे आहे. 
या समाजाची मागणी आहे की, त्यांना 
आधी एससी यादीतून काढून इतर 
मागासवर्गीय अर्थात ओबीसी प्रवर्गात 
समाविष्ट करण्यात यावे. यानंतर १० 
ते १५ वर्षांनी थेट सामान्य प्रवर्गात 
समाविष्ट करण्यात यावे.

डीव्हीके समाजाची दलित समदुायातून बाहरे पडण्याची इच्छा!डीव्हीके समाजाची दलित समदुायातून बाहरे पडण्याची इच्छा!
सामाजिक सन्मानासाठी लढा,एससी/एसटी कायद्याचाही वापर न करण्याचा निर्णय

७ पोटजाती करण्यात आल्य एकत्र
महत्त्वाचे म्हणजे, मार्च २०२१ मध्ये संसदेमध्ये 

एक विधेयक मंजूर करून पल्लारसह ७ 
उपजातींना 'देवेंद्रकुला वेल्लालर' अशी नवीन 

ओळख देण्यात आली. तत्कालीन भाजप 
अध्यक्ष आणि गृहमंत्री, अमित शाह यांनीही 

समाजाच्या सामाजिक उन्नतीसाठीच्या 
प्रयत्नांची प्रशंसा केली होती.

स्वातंत्र्योत्तर भारतातील पहिलेच प्रकरण
एकीकडे धर्मांतरित ख्रिस्ती गट या मागणीला 

विरोध करत असताना, हिदं ूपरंपरेशी 
जोडलेला बहुसंख्य डीव्हीके समाज या 

निर्णयावर ठाम आहे. खरे तर, सामाजिक 
सन्मानासाठी आरक्षण धुडकावत एससी/
एसटी कायदा नाकारत, स्वतःला एससी 

यादीतून बाहेर काढण्याची मागणी हा समाज 
करत आहे. ही स्वतंत्र भारताच्या इतिहासातील 

पहिलीच घटना ठरते.

अकोला :  कर्मचाऱ्यांनी उद्या 
सोमवारपासून तीन दिवस संप 
पुकारला आहे. या काळात 
बँका बंद राहणार असल्याने 
ग्राहकांची गैरसोय होऊ नये, 
यासाठी जिल्ह्यासह शहरातील 
बँका रविवार सुटीचा दिवस 
असूनही सुरूच होत्या. यावेळी 
अनेक नागरिकांनी पैस 
काढण्यासाठी बँकेत गर्दी केली 
होती. नोटबंदीच्या काळानंतर 
दहा वर्षांनंतर प्रथमच सुटीच्या 
दिवशीही बँका सुरू राहण्याची 
ही पहिलीच वेळ असल्याची 
प्रतिक्रिया यावेळी उमटत 
होत्या.
बँकेशी संबंधित तुमचे कोणतेही 
काम प्रलंबित असेल, तर ते 
आजच करून घ्या. रविवारची 
सुट्टी असूनही आज सरकारी 

बँका सुरू राहतील. उद्यापासून 
बुधवारपर्यंत बँका बंद राहतील. 
बँक कर्मचारी आठवड्यात 
२ दिवसांच्या सुट्टीच्या 
मागणीसाठी पुढील ३ दिवस 
संपावर जाणार आहेत. रविवारी 
बँका सुरू राहण्याची संधी १० 
वर्षांनंतर आली आहे. यापूर्वी 
२०१६ मध्ये नोटाबंदीनंतर 
१४ नोव्हेंबरला रविवारी बँका 

सुरू होत्या. त्यावेळी जुन्या 
५०० आणि १००० रुपयांच्या 
नोटा बदलण्यासाठी, जमा 
करण्यासाठी आणि रोख 
रक्कम काढण्यासाठी लोक 
बँकांमध्ये मोठ्या संख्येने 
गर्दी करून आले होते. गर्दी 
नियंत्रणात ठेवण्यासाठी 
सरकारने रविवारीही बँका सुरू 
ठेवण्याचा निर्णय घेतला होता.

रविवार असूनही आज बँका सुरुच, रविवार असूनही आज बँका सुरुच, 
संपामुळे तीन दिवस बँका बंद संपामुळे तीन दिवस बँका बंद 

पुणे :  मला एवढंच म्हणायचं 
आहे की, धर्म असू दे, सण 
असू दे, हा घरापुरताच मर्यादित 
ठेवला पाहिजे, जर आपल्या 
मुली, आपली मुलं, वर्ल्ड कप 
जिकूंन आली, तर सर्वांनी 
मिळून जल्लोष करू. आपण 
सर्वांनी मिळून रस्त्यावर 
नाचूया, दसुरे करतात म्हणून 
आपण नको करायला, आपण 
भविष्याचा विचार करूया 
आणि आपल्यामध्ये काय 
काय चुका आहेत, ते आपण 
सुधारणे फार गरजेचे आहे, 
मी विद्यानंदाचे आभार मानतो 
आणि त्याचे अभिनंदन करतो, 
असे मत सुमित राघवनने व्यक्त 
केले.

पुण्यात डीजेच्या विरोधात 
भूमिका घेणार्‍या विद्यानंद बापट 
यांचा आज (रविवारी, ता २७) 
जेष्ठ अभिनेते अमोल पालेकर 
यांच्या हस्ते गौरव करण्यात 
येणार आहे. 'मधुरजग प्रतिष्ठान' 
आणि 'ब्राईट्स सोसायटी' 

आणि विचारवेध या संस्थांतर्फे  
विद्यानंद बापट यांच्या या गौरव 
सोहळ्याचं आयोजन करण्यात 
आलं आहे. जेष्ठ अभिनेते अमोल 
पालेकर यांच्या हस्ते विद्यानंद 
बापट यांचा सत्कार करण्यात 
आला आहे. स्टेजवर सुमित 

राघवन आणि चिन्मयी सुमित 
हे उपस्थित आहेत. यावेळी 
बोलताना सुमित राघवनने 
डीजेच्या विरोधात आपली 
परखड भूमिका व्यक्त करत 
विद्यानंद बापटांना आपला 
पाठिबा दर्शवला आहे आणि 
बापटांना पुढे लढत राहा आम्ही 
देखील तुझ्या सोबत आहे 
असंही म्हटलं आहे.

धर्म, सण हे घरापुरतेच मर्यादित ठेवले पाहिजे!

अकोला : अकोला शहरात 
सध्या आयटीसी कंपनीच्या 
सिगरेटचा पुरवठा विस्कळीत 
झाला असून, बाजारात अचानक 
कृत्रिम किल्लत निर्माण करण्यात 
आली आहे. स्टॉकिस्ट आणि 
घाऊक व्यापार्‍यांच्या मनमानी 
कारभारामुळे सिगरेटप्रेमींची मोठी 
आर्थिक लूट होत असल्याचा गंभीर 
प्रकार समोर आला आहे. आगामी 
काळात सिगरेटच्या किमतीत वाढ 
(भाववाढ) होणार असल्याच्या 

शक्यतेने काही बड्या स्टॉकिस्टनी 
मोठ्या प्रमाणावर माल गोदामातच 
दाबून ठेवला आहे, परिणामी 
किरकोळ दकुानदारांचे काउंटर 
रिकामे पडले आहेत. या वर्षात 
सिगरेटच्या किमतीत वाढ झाल्याचे 
चित्र आहे. फेब्रुवारी ९५ रुपये, मार्च 
मध्ये ११५ रुपये, आता १२५ रुपये 
आणि पुढील काळात १३५ रुपयांचे 
होणारे छोट्या गोल्ड फ्लॅकची 
किमत पाहता ही जमाखोरी सुरु 
असल्याची ओरड आहे. अकोल्यात 
सिगरेटचा कोट्यावधीचा व्यवसाय 
आहे.

आयटीसी सिगरेटची आयटीसी सिगरेटची 
कृत्रिम टचंाई काळाबाजारकृत्रिम टचंाई काळाबाजार

गोल्ड फ्लॅक सह प्रमुख ब्रँड्स बाजारातून गायब
बाजारपेठेत सध्या 'गोल्ड फ्लॅक', 'गोल्ड फ्लॅक मिटं', 'इंडिमेट', 
'विल्स', 'ब्रिस्टॉल', 'आईस गोल्ड', 'माईल्ड', 'किग', 'कनेक्ट' 

आणि 'अमेरिकन' यांसारख्या लोकप्रिय सिगरेट ब्रँड्सचा तुटवडा 
जाणीवपूर्वक निर्माण केला जात आहे. गोदामांमध्ये सिगरेटचा 
मोठा स्टॉक तुडंुब भरलेला असतानाही, प्रत्यक्षात बाजारपेठेत 

ग्राहकांसाठी पुरवठा केला जात नाहीये. यामुळे सिगरेट शौकिनांना 
नाहक मनस्ताप सहन करावा लागत असून, चढ्या भावाने सिगरेट 

विकत घेण्याची वेळ त्यांच्यावर आली आहे. सिगरेटच्या किमती 
वाढण्यापूर्वी जादा नफा कमावण्याच्या उद्देशाने हा सगळा खेळ 

सुरू असल्याचा आरोप केला जात आहे. एकीकडे गोदामात माल 
असताना दसुरीकडे किरकोळ विक्रे त्यांना आणि ग्राहकांना माघारी 
जावे लागत आहे. व्यावसायिक नियमांना डावलून सुरू असलेल्या 
या काळाबाजारावर तातडीने नियंत्रण मिळवणे गरजेचे झाले आहे. 

सिगरेटची कृत्रिमरीत्या कृत्रिम टंचाई निर्माण करणार्‍या आणि 
साठेबाजी करून सर्वसामान्य शौकिनांची फसवणूक करणार्‍या 
अशा स्टॉकिस्टवर अन्न व औषध प्रशासन किवा संबंधित यंत्रणेने 

कठोर कारवाई करावी, अशी मागणी तीव्र होत आहे.

डीजेविरोधातील लढ्यात सुमित राघवनचे 
पुण्यात वक्तव्य, विद्यानंद बापटांना दिला पाठिंबा

मुंबई : भोसले या जिवंत व्यक्तीला 
एसआयआर यादीत मृत दाखविण्यात 
आल्याचे त्यांनी दाखवून दिले. 
तसेच चिचंोली (कर्जत-जामखेड) 
येथील परशुराम लांडघुले या 
स्थानिक व्यक्तीलाही कायमस्वरूपी 
स्थलांतरित दाखवण्यात आल्याचा 
पुरावा त्यांनी माध्यमांसमोर मांडला. 
शेवटी, लोकशाही वाचवण्यासाठी 
आपल्याला ईव्हीएमच्या विरोधातही 
मोठे आंदोलन उभारावे लागेल, असा 
निर्धारही रोहित पवार यांनी व्यक्त 
केला.
पत्रकार परिषदेत बोलताना रोहित 
पवार यांनी कें द्रीय मुख्य निवडणूक 
आयुक्त ज्ञानेश कुमार यांच्यावर 
जोरदार टीका केली. कें द्रीय 

निवडणूक आयोगाच्या महाराष्ट् रातील 
कारभारावर प्रश्नचिन्ह उपस्थित 
करत राष्ट्र वादी काँग्रेस शरदचंद्र 
पवार पक्षाचे आमदार रोहित पवार 
यांनी आज पत्रकार परिषदेत पीपीटी 
सादरीकरण करत अत्यंत गंभीर 
आरोप केले आहेत. लोकसभेला ६ 

महिन्यात ६.५ लाख मतदार वाढले 
आणि लोकसभेचा निकाल पाहता 
विधानसभेला केवळ एका महिन्यात 
६.५ लाख मतदार वाढविण्यात 
आले, हे मतदार कुठून आले आणि 
कसे आले? असा थेट सवाल 
रोहित पवारांनी उपस्थित केला 
आहे. लोकसभा निवडणुकीपेक्षा 
विधानसभा निवडणुकीत तब्बल ७१ 
लाख मतदान अधिक झाले असून 
या संपूर्ण प्रकारात ईव्हीएम मॅनेज 
केले जात असल्याची जोरदार चर्चा 
संपूर्ण राज्यात सुरू असल्याचे त्यांनी 
सांगितले

मतदारसंघातील जिवंत 
माणसाला मृत दाखविले!

रोहित पवारांचा आरोप : 
ज्ञानशकुमार भाजपच्या हातातले बाहुले

संविधानावरनं लोकांचा 
विश्वास उठवण्याचा प्रयत्न

भारतरत्न डॉ. बाबासाहेब आंबेडकरांनी आपल्या शेवटच्या 
भाषणामध्ये, संविधान सभेमध्ये जे बोलून दाखवलं होतं, 
जी शंका सांगितली होती आणि ज्या प्रकारची एनार्की 

(अराजकता) तयार केली जाऊ शकते हे सांगितलं होतं, ते 
राहुल गांधी स्पष्टपणे करताना दिसतायत. त्यामुळे निश्चितपणे 
ते हळूहळू या संविधानावरनं लोकांचा विश्वास उठला पाहिजे 

अशा प्रकारचा त्यांचा प्रयत्न दिसतो, असे देवेंद्र फडणवीस यांनी 
म्हटले आहे.

हारण्याचं खापर निवडणूक आयोगावर फोडातात
निवडणूक आयोग भाजपचं बी टीम असल्याची टीका विरोधकांकडून केली जाते. यावर देवेंद्र फडणवीस म्हणाले, जे जे लोक हारतात 
त्या त्या लोकांना हारण्याचं खापर निवडणूक आयोगावर फोडायची इच्छा असते. तेलंगणाला जिकंल्यानंतर निवडणूक आयोग चांगलं 
असतं, पंजाबमध्ये जिकंल्यानंतर ते चांगलं असतं, हिमाचलमध्ये जिकंल्यानंतर ते चांगलं असतं, कर्नाटकला जिकंल्यानंतर ते चांगलं 

असतं, पण भाजप जिकंल्याबरोबर त्याच निवडणूक आयोगाला कोणते शिगं फुटतात मला माहिती नाही आणि मग ते लगेच खराब होतं.

एसआयआरसहित सगळ्या 
प्रक्रिया एक मताने झाल्या

तीनही आयुक्तांनी सांगितलं एसआयआर सहित सगळ्या प्रक्रिया 
एक मताने झालेल्या आहेत. या प्रक्रियेमध्ये कुठेही डिफरन्स ऑफ 
ओपिनियन नाहीये. कॅबिनेट सेक्रेट रीकडे गेलेलं पत्र हे कुठल्याही 
नीतिगत विषयावरच पत्र नाही, कुठल्याही धोरणावरच पत्र नाही, 

तर एक जी डेपुटेशनवर झालेली अपॉइंटमेंट आहे या अपॉइंटमेंटशी 
संबंधित पत्र आहे. मात्र जणू काही डिफरन्सेसने पत्र पाठवलेलं आहे 
असं देखील सांगण्याचा प्रयत्न केलाय, असा आरोप देवेंद्र फडणवीस 

यांनी केला आहे.

अकोिा : आर आर सी चॅिेलचा रौप्य महोत्सवी 
सोहळा शनिवारी रात्ी हाॅटेल हेररटेिच्ा हाॅल 
मध्े अनतशय द्दमाखात सािरा झाला. चॅिेल 
चे संस्ापक संचालक प्रदीप उपाख्य बंडयू भाऊ 
देशमुख, राष्ट्र वादी काँग्ेसचे महािगर अध्क्ष 
नवियभाऊ देशमुख, काय्सकारी संचालक 
पंकि देशमुख, श्ीमती इंदमुती देशमुख, सौ. 
कल्पिाताई देशमुख, सौ. ऋतुिा देशमुख, संिय 
देशमुख, चचन्मय देशमुख यांच्ासह देशमुख 
कुटंुबीयांिा मान्वरांिी मि:पयूव्सक शुभेच्ा 
द्दल्ा. 
चॅिेल प्रती असणारी त्ांची बांधधलकी तसेच 
आपुलकीचे दश्सि घडले. समािातील नवनवध 
क्षेत्ातील मान्वर उपस्स्त होते. बंडयू भाऊ 
देशमुख, पंकि देशमुख यांिी देखील उपस्स्त 

मान्वरांचे शाल आणण स न्म ा ि प त् 
देऊि स्ागत केले. अनतशय भ ाव नवभोर 
असे वातावरण निमयाण झाले ह ो ते . 
अनतशय अगत्ािे शुभेच्ांचा 
स्ीकार करण्ात आला. 
चॅिेलची रौप्य महोत्सवी वाटचाल 
सुवण्स महोत्सवाकडे दमदारपणे व्ावी 
अशा शुभेच्ा उपस्स्तांिी द्दल्ा. 
एक यादगार असा सोहळा सािरा 
झाला. रािकीय, सामालिक, शैक्षणणक, 
सांस्कृ नतक, व्ापार, उद्ोग तसेच 
समािातील नवनवध क्षेत्ातील मान्वर 
उपस्स्त होते. अमरावती नवभागातील 
पाचही लिले् तसेच िागपयूर आणण 
ििीकच्ा भागातील से्हीिि उपस्स्त 
होते. आर आर सी वरील बांधधलकी त्ातयूि 
द्दसयूि आली.

मुंबई : पिके पूर्णपणे 
उद्ध्वस्त झाली असून, संकटात 
सापडलेल्या शेतकऱ्यांच्या व्यथा 
विधिमंडळात मांडणे आणि त्यावर 
ठोस उपाययोजना निश्चित करणे 
आवश्यक असल्याचे दानवे 
यांनी म्हटले आहे. राज्यातील 
दषु्काळी परिस्थितीवर चर्चा 
करून शेतकऱ्यांना तातडीने 
मदत देण्यासाठी सरकारने 
विधिमंडळाचे विशेष अधिवेशन 
बोलवावे,ज् अशी मागणी 
शिवसेना उबाठाचे नेते अंबादास 
दानवे यांनी केली आहे. 
याबाबत त्यांनी राज्यपाल आणि 
मुख्यमंत्री देवेंद्र फडणवीस 
यांना पत्र पाठविले आहे. 
राज्यातील परिस्थिती १९७२च्या 

दषु्काळापेक्षाही गंभीर 
असल्याचा दावा दानवे 
यांनी केला. मुख्यमंत्री 
फडणवीस यांच्या 
दषु्काळी भागातील 
पाहणी दौऱ्यावरही 
त्यांनी टीका केली. 
दौऱ्यादरम्यान कडेकोट 
पोलिस बंदोबस्त आणि बॅरिकेडिगं 
करण्यात आल्याचा उल्लेख 
करत, मुख्यमंत्र्यांना सामान्य 
शेतकऱ्यांशी संवाद साधण्यासाठी 
एवढ्या सुरक्षेची गरज का भासते, 
असा प्रश्न त्यांनी केला. सरकारने 
दषु्काळाबाबत जाहीर केलेल्या 
च्ट्रिगर-१ज् शासन निर्णयावर 
काँग्रेसचे नेते विजय वडेट्टीवार 
यांनीही टीका केली. राज्यात 
दषु्काळी परिस्थिती असताना 
सरकारने जुन्याच तरतुदींची 

पुनरावृत्ती केली असून, हा निर्णय 
दषु्काळग्रस्तांच्या जखमेवर मीठ 
चोळणारा असल्याचा आरोप 
त्यांनी केला. मुख्यमंत्री आणि 
मंत्र्यांनी दषु्काळी भागाचा दौरा 
केला असला, तरी ग्रामीण 
भागाच्या आतील भागात जाऊन 
शेतकऱ्यांच्या परिस्थितीची 
पाहणी केली नसल्याचे वडेट्टीवार 
यांनी म्हटले. पंचनाम्यांसाठी पाच 
ऑक्टोबरची प्रतीक्षा न करता 
बाधित शेतकऱ्यांना हेक्टरी एक 

लाख रुपये मदत द्यावी, 
अशी मागणी त्यांनी 
के ल ी . च ्ट ्रि ग र - १ ज् 
आदेशाचीही वडेट्टीवार 
यांनी खिल्ली उडवली. 
शासन निर्णयासोबत 
त ा लु क ा न ि ह ा य 
पावसाच्या तुटीची 

अधिकृत आकडेवारी आणि 
कृषी आयुक्तांचा संपूर्ण अहवाल 
पारदर्शकपणे उपलब्ध करून 
देण्यात आलेला नसल्याचा दावा 
त्यांनी केला.

शेतकऱ्यांसाठी मोठा 
दिलासा; २६५ तालुक्यांत 
सरकारकडून दषु्काळ जाहीर, 
कोणत्या भागांचा समावेश, काय 
सवलती मिळणार? जाणून घ्या

कागदी सोपस्कर नंतर 
करावेत

'राज्यातील ७५ टक्के  
भागात सरकारने दषु्काळ जाहीर 
केला आहे; पण ठोस मदतीबाबत 
कोणताही निर्णय घेतलेला नाही. 
आजच्या निर्णयात किरकोळ 
सवलती जाहीर केलेल्या आहेत. 
मुख्यमंत्री देवेंद्र फडणवीस 
व दोन्ही उपमुख्यमंत्री यांनी 
दषु्काळी भागाचा दौरा केलेला 
आहे. दषु्काळाची भीषणता त्यांनी 
स्वतः पाहिली आहे, असे असताना 
पंचनामे, सर्वेक्षण करण्याची 
आवश्यकताच काय? दसरा-
दिवाळी सण तोंडावर आहेत, हे 
लक्षात घेऊन हेक्टरी एक लाख 
रुपयेशेतकऱ्यांच्या बँक खात्यात 
जमा करावेत व नंतर कागदी 
सोपस्कार करावेत,' अशी मागणी 
काँग्रेस प्रदेशाध्यक्ष हर्षवर्धन 
सपकाळ यांनी केली आहे.

विशेष अधिवेशन बोलवा, दषु्काळावर चर्चा व्हावी; विशेष अधिवेशन बोलवा, दषु्काळावर चर्चा व्हावी; 
अंबादास दानवे याचे राज्यपाल, मुख्यमंत्र्यांना पत्रअंबादास दानवे याचे राज्यपाल, मुख्यमंत्र्यांना पत्र

मुंबई: महाराष्ट्रा त पुढचे 10 दिवस पाऊस 
विश्रांती घेणार असल्याचा अंदाज हवामान 
तज्ज्ञ पंजाबराव डख यांनी वर्तवला आहे. तसेच 
ऑक्टोबरच्या पहिल्या आठवड्यात चांगला 
पाऊस पडणार असल्याचा देखील अंदाज 
त्यांनी वर्तवला आहे.

महाराष्ट्रा त यावर्षी अपेक्षित पाऊस 
पडलेला नाही. त्यामुळे शेतीचं मोठं नुकसान 
झालं आहे. पावसाची वाट पाहून शेतकरी 
अक्षरश: हवालदिल झाला आहे. शेतकरी 
आजही आभाळाकडे पाहून पावसाची वाट 
पाहतोय. पण यंदा पावसाने पाठ फिरवली आहे. 
काही भागांमध्ये थोडाफार पाऊस पडतोय. 
पण एकदा येऊन गेल्यानंतर तो लवकर त्या 
भागामध्ये फिरकतही नाही. पावसाने जणू काही 
शेतकऱ्यांसोबत फारकत घेतली आहे की काय? 

असा तो वागतोय. पाऊस न पडल्यामुळे आता 
राज्यातील 75 टक्के  भागात कोरडा दषु्काळ 
जाहीर करण्यात आला आहे. तरीही शेतकऱ्यांना 
पावसाची आशा आहे. या दरम्यान हवामान 
तज्ज्ञ पंजाबराव डख यांनी आजपासून पुढचे 
दहा दिवस पाऊस पडणार नाही. आकाश कोरडे 
राहील, असा अंदाज वर्तवला आहे. "विदर्भात 
सध्या जोरदार पाऊस आहे. पूर्व विदर्भात जास्त 
पाऊस आहे. गडचिरोली, वर्धा, नागपूर, भंडारा, 
गोंदिया, चंद्रपूर, यवतमाळ या जिल्ह्यांमध्ये दोन 
दिवस मुसळधार पाऊस पडणार आहे. पण 
पश्चिम महाराष्ट्र , दक्षिण महाराष्ट्र  आणि उत्तर 
महाराष्ट्रा त तुरळक ठिकाणी पावसाची शक्यता 
आहे. तिथले हवामान कोरडे होणार आहे", असा 
अंदाज पंजाबराव डख यांनी वर्तवला आहे. "26 
सप्टेंबरपासून 10 दिवस पाऊस विश्रांती घेणार 
आहे. त्यानंतर परत राज्यात पाऊस येईल. 
ऑक्टोबरच्या पहिल्या आठवड्यात पाऊस 

येईल", असा महत्त्वाचा अंदाज पंजाबराव डख 
यांनी वर्तवला आहे. दरम्यान, राज्याच्या हवामान 
विभागाने नेमका काय अंदाज वर्तवला आहे? ते 
देखील आपण जाणून घेऊयात.

हवामान विभागाचा अंदाज काय?
हवामान विभागाच्या अंदाजानुसार, 

राज्यात 26 सप्टेंबरला जळगाव जिल्ह्यातील 
काही भागांमध्ये वादळी पावसाची शक्यता 
आहे. यावेळी वाऱ्याचा वेग हा ताशी 40 ते 
50 किमी प्रतितास राहण्याची शक्यता आहे. 
हवामान विभागाकडून जळगाव जिल्ह्याला 
26 सप्टेंबरसाठी पावसाचा यलो अलर्ट जारी 
करण्यात आला आहे. या व्यतिरिक्त छत्रपती 
संभाजीनगर, जालना, परभणी, हिगंोली, 
नांदेड, भंडारा, चंद्रपूर, गडचिरोली, गोंदिया या 
जिल्ह्यांना देखील पावसाचा यलो अलर्ट जारी 
करण्यात आला आहे.

हवामान विभागाच्या अंदाजानुसार, 

राज्यात सर्वच जिल्ह्यांमध्ये कोरडे हवामान 
राहण्याची शक्यता आहे. तर 28 सप्टेंबरला 
काही जिल्ह्यांमध्ये पावसाची शक्यता आहे. 
या दिवशी पुणे घाट परिसर, कोल्हापूर घाट 
परिसर, कोल्हापूर जिल्हा, सातारा घाट परिसर, 
सांगली, बीड, धाराशिव या जिल्ह्यांमध्ये वादळी 
पावसाची शक्यता आहे. या भागांना 28 सप्टेंबर 
रोजी पावसाचा यलो अलर्ट जारी करण्यात 
आला आहे. येत्या 29 सप्टेंबरला नाशिक घाट 
परिसर, पुणे, पुणे घाट परिसर, कोल्हापूर घाट 
परिसर, कोल्हापूर, सातारा, सांगली, सोलापूर, 
बीड, धाराशिव या जिल्ह्यांमध्ये वादळी 
पावसाची शक्यता असल्याचा अंदाज हवामान 
विभागाने वर्तवला आहे. तर 30 सप्टेंबरला 
कोल्हापूर घाट परिसर, कोल्हापूर, सातारा, 
सातारा घाट परिसर या भागांममध्ये वादळी 
पावसाची शक्यता आहे. या जिल्ह्यांना पावसाचा 
यलो अलर्ट जारी करण्यात आला आहे.

महाराष्ट्रात 10 दिवस पाऊस विश्रांती घेणार, महाराष्ट्रात 10 दिवस पाऊस विश्रांती घेणार, 
पंजाबराव डख यांचा हवामान अंदाजपंजाबराव डख यांचा हवामान अंदाजमुंबई : पश्चिम उपनगरातील राम मंदिर 

परिसरात रासायनिक वास पसरल्याने 
गुदमरुन दोघांचा मृत्यू झाल्याची 
धक्कादायक घटना घडली आहे. येथील 
सार्वजनिक शौचालयात ही घटना घडली. 
प्राथमिक माहितीनुसार, राम मंदिर पूर्व येथील 
मृणालताई गोरे उड्डाणपुलाजवळ पारशी 
पंचायत गेटसमोरील एका सार्वजनिक 
शौचालयात गुरुवारी रात्री विषारी रासायनिक 
वास पसरल्याने मोठी दरु्घटना घडली आहे. 
त्यामुळे प्रातर्विधीसाठी शौचालयात गेलेल्या 
दोन तरुणांचा गुदमरून दरु्दैवी मृत्यू झाला. 
प्रभाकर धनिवर (वय 24) आणि भाविन 
देसाई (वय 18) अशी मृत पावलेल्या दोन्ही 
तरुणांची नावे आहेत.

या सार्वजनिक शौचालयामध्ये अचानक 
तीव्र रासायनिक वास येऊ लागला. या 
वासामुळे शौचालयात गेलेल्या प्रभाकर 
आणि भाविन या दोघांना तीव्र त्रास होऊन 

त्यांचा श्वास कोंडला गेला आणि त्यांचा मृत्यू 
झाला. या घटनेची माहिती मिळताच स्थानिक 
नागरिकांनी तातडीने मदत कार्य सुरु केले. 
दोघांनाही मध्यरात्रीच्या सुमारास जोगेश्वरी 
येथील ट्रॉमा केअर रुग्णालयात दाखल 
करण्यात आले. मात्र, उपचारापूर्वीच त्यांचा 
मृत्यू झाला होता. रुग्णालयाच्या डॉक्टरांनी 
पहाटे 3 वाजून 49 मिनिटांनी दोघांनाही 'मृत 
घोषित' केले. या सार्वजनिक शौचालयात 
विषारी वायू कसा पसरला, हा विषारी वायू 
कशामुळे तयार झाला, याबाबत अद्याप 
नेमकी माहिती समोर आलेली नाही. सध्या 
पोलीस या घटनेचा तपास करत आहेत.  या 
तपासातून आता कोणती नवी माहिती समोर 
येणार, याकडे सर्वांच्या नजरा लागल्या 
आहेत.

मुंबईच्या राममंदिर परिसरात धक्कादायक घटना, मुंबईच्या राममंदिर परिसरात धक्कादायक घटना, 
शौचालयात रासायनिक वायूने गुदमरुन दोघांचा मृत्यूशौचालयात रासायनिक वायूने गुदमरुन दोघांचा मृत्यू

मुंबई : निवडणूक 
आयोगाकडून एसआयआरच्या 
पार्श्वभूमीवर गरजू लोकांसाठी 
विशेष मदत कें द्रे सुरु केले जाणार 
असल्याचं जाहीर करण्यात आलं 
आहे. जिल्हा निवडणूक अधिकारी 
रात्रीच्या निवाऱ्यांमध्ये राहणारे 
लोक, मजूर, गरीब नागरीक 
आणि बेघर व्यक्तींसाठी मदत 
कें द्रे घेणार असल्याचं निवडणूक 
आयोगाकडून सांगण्यात आलं 
आहे.

नाव वगळल्याचा दावा 
करण्यासाठी मुदतवाढ

निवडणूक आयोगाने आजच्या 
बैठकीत एक सर्वात महत्त्वाचा 
मोठा आणि महत्त्वाचा निर्णय 
घेतला आहे. निवडणूक आयोगाने 
महाराष्ट्रा साठी दावे, आक्षेप किवा 
हरकती दाखल करण्याची मुदत 

वाढवली आहे. आपले नाव 
वगळल्याचा दावा करण्यासाठी 
नागरिकांना मुदतवाढ देण्यात 
आली आहे. आता महाराष्ट्रा साठी 12 
ऑक्टोबर 2026 पर्यंत मुदतवाढ 
देण्यात आली आहे. या काळापर्यंत 
नागरीक आपला आक्षेप दाखल 
करु शकणार आहेत. तसेच नोटीस 
आणि आक्षेप निकाली काढण्याची 
मुदत 10 नोव्हेंबर 2026 पर्यंत 
वाढवण्यात आली आहे.

निवडणूक आयोगाच्या 
बैठकीत घेण्यात आलेले इतर 
निर्णय: निवडणूक आयोगाच्या 
बैठकीचा अजेंडा आधीच सर्वांना 

पाठवला जाईल आणि त्या 
बैठकीची माहिती जारी केली 
जाईल, असा निर्णय घेण्यात 
आला.<सर्व अधिकाऱ्यांचे APAR 
म्हणजेच वार्षिक कामांच्या 
मुल्यमापनाचा अहवाल दरवर्षी 
ठरलेल्या मुदतीनुसार 31 
डिसेंबरपर्यंत पूर्ण केले जातील. 
अधिकाऱ्यांच्या विदेश दौऱ्यासाठी 
निवडणूक आयोगाची मंजूरी 
घेणे आवश्यक राहील, असा 
निर्णय घेण्यात आला आहे.
निवडणूक आयोगाच्या आयुक्तांनी 
अधिकाऱ्यांना दिलेले सर्व निर्देश 
काटेकोरपणे पालन करावे लागेल.

निवडणूक आयोगाचे 
स्पष्टीकरण :

निवडणूक आयोगाने कॅबिनेट 
सचिवांना पाठवलेल्या पत्राबाबत 
देखील स्पष्टीकरण दिलं आहे. 
संबंधित पत्र हे निवडणूक 
आयोगाच्या कोणत्याही धोरणाशी 
संबंधित किवा IT विभागाशी 
संबंधित नव्हते. तर हे पत्र निवडणूक 
आयोगात प्रतिनियुक्तिवीवर 
कार्यरत असलेल्या अधिकाऱ्याच्या 
कामकाजाशी संबंधित होते. 
संबंधित अधिकाऱ्याने कामाचे 
पुनर्वाटप करण्यासंदर्भात दिलेले 
आदेश दोन निवडणूक आयुक्तांच्या 
आदेशानंतर प्रत्यक्षात लागू 
करण्यात आले नव्हते. तसेच 
आयटी विभागातील डेप्युटी 
इलेक्शन कमिश्नर यांचे नियंत्रण 
कधीही मागे घेण्यात आले नव्हते, 
असं निवडणूक आयोगाने स्पष्ट 
केलं आहे.

निवडणूक आयोगाकडून गरजूंसाठी विशेष मदत कें द्र सुरु होणारनिवडणूक आयोगाकडून गरजूंसाठी विशेष मदत कें द्र सुरु होणार

मुंबई : कें द्रीय निवडणूक 
आयोगाच्या बैठकीवर संजय 
राऊतांची पहिली प्रतिक्रिया 
समोर आली आहे. त्यांनी आयोग 
सारवासावर करत असल्याचे 
सांगत ज्ञानेश कुमार यांच्यावर 
जोरदार टीका केली.

संपूर्ण देशभरातून कें द्रीय 
निवडणूक आयुक्त ज्ञानेश कुमार 
यांच्या विरोधात वातावरण तापलं 
आहे. ज्ञानेश कुमार हे आयोगात 
मनमानी पद्धतीने कारभार करत 
असल्याचा आरोप आहे. दोन 
निवडणूक आयुक्तांनीच आरोप 
केल्याने खळबळ उडाली होती. 
परंतु काल तिन्ही निवडणूक 
आयोगाची बैठक झाली. या 
बैठकीत एसआयआर बाबत 
महत्वाचे निर्णय घेण्यात आले. 
त्यामुळे कें द्रीय निवडणूक 
आयोगात सर्वकाही सुरळीत 
सुरू असल्याची चर्चा झाली. 
निवडणूक आयोगाच्या या 
बैठकीवरून संजय राऊत यांनी 
निशाणा साधला आहे. देशाचे 
दशु्मन हे ज्ञानेश कुमार आहेत. 
आता ते सारवासारवत करत 
आहे, अशा शब्दात खासदार 
संजय राऊत यांनी निशाणा 

साधला. संजय राऊत यांनी 
माध्यमांशी संवाद साधला. संजय 
राऊत म्हणाले, ‘ज्ञानेश कुमार 
हे लोकशाही विरोधात मोदी-
शहा यांच्या इशाऱ्याने कार्यक्रम 
राबवत आहेत. दोन निवडणूक 
आयुक्तांनी बंड केलं. त्यांना 
एक्सपोज केलं आहे. भाजपला 
मदत होईल, लाभ होईल, असे 
निर्णय मुख्य निवडणूक आयुक्त 
घेतात, ही लोकशाहीची हत्या 
आहे. स्वातंत्र्याची गळचेपी 
आहे. 13 कोटी मतदारांची नावे 
बेकायदेशीरपणे वगळली आहे. 
महाराष्ट्रा त 2 कोटी नावे वगळली 
आहेत. दिल्ली, पश्चिम बंगालमध्ये 
प्रत्येक राज्यात भाजपला मदत 
होईल, अशी भूमिका घेतली, 
ती घातक आहे. याविरोधात 
संतापाचं वातावरण आहे. 
जंतरमंतरवर आंदोलन सुरू झालं 
आहे. कॉक्रोच जनता पार्टीने 
त्यांनी आंदोलनाची हाक दिली 
आहे. हे खरं असले तरी, काल 
मनसे अध्यक्ष राज ठाकरे, उद्धव 
ठाकरे यांच्यात चर्चा झाली. 

त्यानंतर 4 तारखेला स्वतंत्र मोर्चा 
काढून महाराष्ट्रा ची ताकद, रोष 
दाखवावा, यावर निर्णय झाला. 
अभिजीत दिपकें च्या आंदोलनाला 
देखील शिवसेनेचा पूर्ण पाठिबा 
आहे. तो अराजकीय कार्यक्रम 
आहे. त्यांना पहिल्यापासून उद्धव 
ठाकरे आणि आदित्य ठाकरेंचा 
पाठिबा आहे. पण राजकीय 
ताकद जी आहे, कारण कॉक्रोच 
जनता पक्ष हा राजकीय पक्ष 
नाही. यात खरंतर राजकीय 
पक्षांचं नुकसान झालं आहे’. 
‘मनसे, शिवसेनेसह महाराष्ट्रा तील 
तमाम राजकीय पक्षांना आवाहन 
करण्यात येत आहे की, वेगवेगळे 
मोर्चे काढण्यापेक्षा एकत्र मोर्चा 
काढुयात.

 त्याची तयारी सुरू झाली 
आहे. भारताच्या इतिहासातील 
प्रचंड मोठा मोर्चा होणार आहे. 
हा मोर्चा जगाला पाहता येईल. 
इतर पक्षांसोबत आजपासून 
चर्चा करू. हा सगळ्यांचा विषय 
आहे. राहुल गांधी यांनीही पत्रकार 
परिषद घेत आहे. याविषयी 
सातत्याने उद्धव ठाकरे, राज 
ठाकरे, ममता बॅनर्जी भाष्य करत 
आहेत. महाराष्ट्रा त सर्वांनी एकत्र 
यावं, यासाठी दोन्ही भाऊ प्रयत्न 
करत आहेत.

कें द्रीय निवडणूक आयोगाच्या बैठकीवर संजय कें द्रीय निवडणूक आयोगाच्या बैठकीवर संजय 
राऊतांची पहिली प्रतिक्रिया; म्हणाले, आता…राऊतांची पहिली प्रतिक्रिया; म्हणाले, आता…

मुंबई : मुंबईकरांचा उत्साह, त्यांची 
खरेदीची पद्धत आणि सण साजरा करण्याची 
अनोखी स्टाइल पुन्हा एकदा चर्चेत आली आहे. 
यंदाच्या गणेशोत्सवात बाप्पाच्या स्वागतासाठी 
मुंबईकरांनी मोठ्या प्रमाणावर खरेदी केली. 
मोदक, मिठाई, फुलं आणि पूजासाहित्याला 
विशेष मागणी होती. विशेष म्हणजे, एका 
ग्राहकाने सोने-चांदीची नाणी आणि मिठाईच्या 
खरेदीवर तब्बल 3.88 लाख रुपये खर्च केले 
आहेत. क्विक कॉमर्स प्लॅटफॉर्म इन्स्टामार्टच्या 
14 ते 23 सप्टेंबरदरम्यानच्या ऑर्डर विश्लेषणातून 
ही माहिती समोर आली आहे. गणेशोत्सव 
म्हटलं की मोदक आलेच. यंदाही मुंबईकरांच्या 
खरेदीमध्ये मोदकांनी अव्वल स्थान पटकावलं. 
मोदकांनंतर लाडू आणि काजू कतलीला मोठी 
मागणी होती. गणेश चतुर्थीच्या आदल्या दिवशी 
मोदकांच्या ऑर्डर्समध्ये मोठी वाढ झाली. मागणी 
इतकी वाढली की, प्रति मिनिट जवळपास 100 

मोदकांच्या ऑर्डर्स नोंदवल्या गेल्या.
पूजा साहित्याचीही प्रचंड मागणी
मुंबईकरांचं मोदकांवरील प्रेम मोठ्या 

खरेदीतही पाहायला मिळालं. शहरातील एका 
ग्राहकाने केवळ मोदक खरेदी करण्यासाठी 
तब्बल 8,277 रुपये खर्च केले. गणेशोत्सवाच्या 
काळात मुंबईकरांच्या ऑर्डर्सचा ट्र ेंडही त्यांच्या 
धार्मिक विधींशी जोडलेला दिसला. 13 सप्टेंबर 
रोजी सकाळी 10 वाजून 12 मिनिटांनी मोदकांच्या 
ऑर्डर्सचा उच्चांक नोंदवला गेला. त्याच दिवशी 
दपुारी 2 वाजून 27 मिनिटांनी मिठाईच्या 
मागणीत मोठी वाढ झाली. गणेश चतुर्थीच्या 
दिवशी सकाळी 7 वाजून 45 मिनिटांनी फुलांच्या 

ऑर्डर्स सर्वाधिक होत्या. त्यानंतर सकाळी 8 
वाजून 47 मिनिटांनी पूजासाहित्याच्या मागणीने 
उच्चांक गाठला. 19 सप्टेंबरला पाहुण्यांच्या 
स्वागतासाठी आणि घराच्या तयारीसाठी 
साफसफाईच्या साहित्याच्या मागणीतही वाढ 
झाली.

सोने-चांदीच्या नाण्यांची मोठी खरेदी
गणेशोत्सवात मुंबईकरांनी केवळ मिठाई 

किवा पूजासाहित्यावरच खर्च केला नाही, तर 
पारंपरिक सोने-चांदीच्या नाण्यांची खरेदीही 
मोठ्या प्रमाणात केली. यातील सर्वाधिक 
चर्चेत असलेली खरेदी भायखळा इथल्या एका 
ग्राहकाची आहे. या ग्राहकाने विविध ऑर्डर्समधून 
तब्बल 3.88 लाख रुपयांची सोने-चांदीची नाणी 
आणि मिठाई खरेदी केली. मोठ्या ऑर्डर्समध्ये 
24 कॅरेट सोन्याचं नाणं, मोतीचूर लाडू, काजू 
कतली, फुलांच्या माळा आणि पूजासाहित्य 
यांचा समावेश होता. याशिवाय जुहू आणि 
कासारवडवली परिसरातील ग्राहकांनीही मोठ्या 
प्रमाणावर खरेदी केली. 

गणेशोत्सवात मोदकांच्या ऑर्डरने मोडले रकेॉर्ड; गणेशोत्सवात मोदकांच्या ऑर्डरने मोडले रकेॉर्ड; 
एकाच ग्राहकाने खर्च केले तब्बल इतके रुपयेएकाच ग्राहकाने खर्च केले तब्बल इतके रुपये

मुंबई : सरकारने राज्यातील 
265 तालुक्यात दषु्काळ 
जाहीर केला. जवळपास 75 
टक्के  महाराष्ट्र  हा दषु्काळाच्या 
टाचेखाली आला आहे. ही 
भीषण परिस्थिती ओढावल्याने 
शेतकरीच नाही तर सामान्य 
नागरिकही धास्तावला आहे. 
कोरडा दषु्काळ जाहीर होताच 
तात्काळ युद्ध पातळीवर सर्व 
यंत्रणा कामाला लागली आहे. 
पंचनामे सुरू झाले आहेत, 
असे उपमुख्यमंत्री एकनाथ 
शिदें म्हणाले. तर राज्यातील 
शेतकऱ्यांची दिवाळी काळी होऊ 
देणार नाही, असा शब्दही शिदें 
यांनी दिला. शिवसैनिक सुद्धा 

जातीने मदतीसाठी हजर राहतील 
असे ठाम वचन दिले.

दिलेला शब्द पाळणारे 
आमचे सरकार

राज्यातील 358 
तालुक्यांपैकी 265 तालुक्यात 
सरकारने कोरडा दषु्काळ जाहीर 
केला, याविषयी उपमुख्यमंत्री 
एकनाथ शिदें यांनी मोठे 
भाष्य केले. दषु्काळी पाहणी 

करून आल्यानंतर कालच 
मुख्यमंत्र्यांसोबत चर्चा झाली. 
त्याप्रमाणे 265 तालुक्यात कोरडा 
दषु्काळ जाहीर केलेला आहे. 
दिलेला शब्द पाळणारे आमचे 
सरकार आहे. जे बोलतो ते आम्ही 
करतो. शेतात काही उरलेले नाही. 
उभ पिक करपलं आहे, असे 
शेतकरी व्यथा मांडत होते. तेव्हा 
आम्ही त्यांना खचून जाऊ नका, 

धीर सोडू नका. सरकार तुम्हाला 
आधार देणार. तुमच्या पाठीशी 
राहणार असा शब्द दिला होता. 
त्याप्रमाणे आम्ही कोरडा दषु्काळ 
जाहीर केला, अशी माहिती 
उपमुख्यमंत्री एकनाथ शिदें यांनी 
दिली.

12 प्रकारच्या सवलती 
कोरड्या दषु्काळतंर्गत ज्या 

काही योजना आहेत. सवलती 
आहेत. कर्जाचं पुनर्गठण आहे. 
कर्ज माफी आहे. शेतसारा 
आहे. पिण्याचा पाण्याचा प्रश्न 
आहे. जनावारांना चारा असेल, 
अशा 12 प्रकारच्या सवलती 
या शेतकर्‍ यांना मिळतील. 
शेतकऱ्यांना मोठा आधार मिळेल. 
शेतकऱ्यांनी खचून जाऊ नये. 
एक शेतकरी रडत आला, 

आत्महत्येशिवाय मला पर्याय 
नाही असा म्हणाला. मुलाचं 
शिक्षण कसं करणार, फी कशी 
भरणार, खाणार काय? असे 
तो म्हणाला. मी त्याला एकच 
सांगितलं की सरकारने तुमची 
जबाबदारी घेतली आहे. आम्ही 
बोलणारे नाही तर करणारे 
आहोत. तुम्ही काळजी करू नका. 
दोन ते तीन दिवसात तुम्हाला या 
सर्व प्रश्नांचं उत्तर मिळेल, असं 
सांगितल्याचे शिदें यांनी माहिती 
दिली.

तात्काळ, युद्धपातळीवर 
जिल्हाधिकाऱ्यांच्या माध्यमातून 
ग्रामसेवक असतील, तलाठी हे 
पंचनामे करतील. शेतकऱ्यांच्या 
खात्यात थेट पैसे जमा होतील. 
गेल्यावर्षी अतिवृष्टी झाली होती. 

शेतकऱ्यांची दिवाळी काळी होऊ देणार नाही, कोरडा दषु्काळ 
जाहीर होताच एकनाथ शिंदे यांचे आश्वासन

मुंबई : मुंबईतील 
शिदेंसेनेच्या युवासेना 
पदाधिकाऱ्याला जीवे 
मारण्याची धमकी देण्यात 
आल्याची माहिती समोर आली 
आहे. यामुळे एकच खळबळ 
उडाली असून आरोपीला 
ताब्यात घेतले आहे.

मुंबईच्या राजकारणात 
खळबळ उडवणारी 
बातमी समोर आली आहे. 
विक्रोळीतील शिदेंसेनेच्या 
एका पदाधिकाऱ्याला जीवे 
मारण्याची धमकी देण्यात 
आली आहे. घटनेची माहिती 
मिळताच पोलिसांनी तातडीने 
कारवाई करत धमकी देणाऱ्या 
व्यक्तीला ताब्यात घेतलं आहे. 
या धमकीमुळे परिसरात 

अनेक चर्चांना उधाण आले 
आहे. जीवे मारण्याची धमकी 
दिल्याच्या कारणाचा शोध 
पोलिस घेत आहेत. या मागे 
राजकीय कारण आहे की 
वैयक्तिक हेवादाव्यातून धमकी 
दिली आहे याच्या कारणाचा 
देखील तपास सुरू केला आहे.  
उपमुख्यमंत्री एकनाथ शिदें 
यांच्या पक्षाच्या पदाधिका-
याला गंभीर स्वरूपाची 
धमकी दिल्यामुळे पोलिसांनी 

हे प्रकरण गंभीरपणे घेतलेले 
दिसते. संबंधिताची कसून 
चौकशी सुरू केली आहे.

काही दिवसात राजकीय 
गुन्हेगारीने डोके वर काढलेले 
दिसत आहे. काही घटनांवरून 
त्याचा प्रत्यय येतो आहे. सत्ता 
पक्ष तसेच विरोधी पक्षातील 
पदाधिकारी, कार्यकर्ते यांना 
धमकी दिली जात आहे. 
पोलिसांनी काही जणांना 
चौकशी साठी ताब्यात 
घेतले आहे. तसेच धमकी 
देण्यामागील संबंधिताचा 
हेतू काय आहे याचा तपास 
सुरू आहे. अशा प्रकारच्या 
घटना मुंबईत वारंवार घडू नये 
म्हणून धमकी देणाऱ्या विरुध्द 
संबंधित पोलीस स्टेशनला 
गुन्हा दाखल करुन तपास 
केला जात आहे. 

मुंबईतील शिंदेसेनेच्या पदाधिकाऱ्याला मुंबईतील शिंदेसेनेच्या पदाधिकाऱ्याला 
जीवे मारण्याची धमकी, आरोपी ताब्यातजीवे मारण्याची धमकी, आरोपी ताब्यात

